As diversas transformacions
sociais, economicas, politicas, labo-
rais.... sucedidas nas ultimas décadas
configuran unha sociedade cada vez
mais complexa. Ao abeiro dun novo
escenario social, van xurdindo novos
horizontes educativos no eido da
antropoloxia, tematica que aborda a
presente publicacion.

Dende a vocacion pedagoxica,
falar da relevancia do tema desta obra,
¢ unha obviedade, xa que a antropolo-
xia da educacion, que subxace na
antropoloxia social e cultural, é a que
nos ofrece os alicerces necesarios para
entender como se educan os seres
humanos nunha cultura concreta, isto
¢, como a civilizacién se transmite
dunha cultura a outra.

Ante a necesidade de crear
foros de debate sobre as novas deman-
das da educacion dende a perspectiva
antropoldxica, o catedratico de
Antropoloxia Social da Universidade
Complutense de Madrid e académico
numerario da Real Academia de
Ciencias Morales y Politicas, Carmelo
Lis6n Tolosana, editor desta obra, e
outros expertos no tema, souberon

Autor:  LISON TOLOSANA, C.

(Ed.)

Ano: 2002

Titulo:  Antropologia: horizontes
educativos

Lugar: Granada

Editorial: Universidade de Granada

plasmar coas stias achegas diferentes
problematicas, unhas xa cofiecidas, e
outras xurdidas a partir do actual con-
texto social, politico e econdmico.
Temas coma os valores, a acultura-
cion, as aprendizaxes civicas, a inmi-
gracion e a formacion artistica profe-
sional son tratados con rigor e preci-
sion nos oito capitulos nos que se
estrutura a obra.

No capitulo primeiro, De
Anthropolégica Educatione, Carmelo
Lison Tolosana ofrécenos os elemen-
tos fundamentais para introducir o lec-
tor na antropoloxia da educacion e os
seus novos horizontes na sociedade
actual.

A continuaciéon, Ricardo
Sanmartin Arce centra a sua exposi-
cién no estudo dos valores, facendo
especial fincapé na sua definicion,
natureza, estados e modos de funcio-
namento.

¢/ Que antropoloxia da educa-
cion debe impartirse aos futuros
licenciados en Pedagoxia? ¢ a pre-
gunta 4 que se intenta dar resposta no
terceiro capitulo. Para iso, tdcanse
cuestions referidas 4s relacions entre

cultura e educacion, a orixe da antro-
poloxia da educacion e os seus dife-
rentes enfoques.

Formular en qué sentido hai
que redefinir, ou encher de contido
civico o sentido da sancion para
garantir a sua utilidade no mantemen-
to da orde viaria é o tema do capitulo
seguinte. A partir dunha primeira refle-
x16n sobre a sancion, formulanse dese-
guido tres interrogantes: ;Enténdese o
sentido da sancion? ;Cobre a sancion
total ou fragmentaria o ambito social
do erro e o delito viarios? ;Modifica,
unha vez aplicada, as condutas na
direccion de incrementar o civismo
viario entendido como transito social
tecnificado? que se iran esclarecendo a
medida que avanzamos na sua lectura.

Alessandro Simonicca aproxi-
manos no capitulo quinto, a un tema
clave na area antropoloxica-social, a
aculturacion —proceso polo cal o con-
tacto continuo entre dias ou mais
sociedades diferentes xera un cambio
cultural-, ofrecéndonos un exemplo
de como se produce este proceso den-
tro dun determinado contexto, o caso
de Siena.

A peculiaridade da formacion
artistica profesional é abordada por
Miguel Figueroa-Saavedra no capitulo
sexto, quen parte da analise da realida-

de formativa dos estudantes de arte e
nos introduce na complexidade dun
mundo no que existe unha ruptura
entre o academicismo da actividade
pedagoxica e a autenticidade da activi-
dade creadora.

O tema da inmigracion e a
educacion ¢ tratado no capitulo séti-
mo, onde se analizan as incidencias
que o fendémeno da inmigracion esta a
provocar na escola e como se formula
esta situacion no caso dos alumnos
procedentes da area latinoamericana.

O tema dos valores segue
sendo obxecto de estudo no libro,
agora tratado dende o ambito familiar.
Deste modo, Petra M* Pérez Alonso-
Geta ofrécenos no ultimo capitulo,
informacién sobre o concepto de valor
en educacion, a forma e o contido dos
estilos familiares de crianza e educa-
ciéon, sen esquecer, por suposto, a
importancia da transmision dos valo-
res como parte da educacion familiar.

Finalmente, cabe dicir, que
nos atopamos ante unha obra na que se
harmoniza a diversidade das achegas
dos seus autores coa coherencia xeral
do texto. Unha obra moi util para os
futuros licenciados en Pedagoxia e
para aqueles que desexen ter un maior
cofiecemento dos novos horizontes
educativos da antropoloxia.

M Josefa Mosteiro Garcia
Universidade de Santiago de Compostela

